
INNLEIING 
Ytre Søre Sunnmøre Symjeklubb (YSSS) er ein relativt nystarta klubb som blei etablert 06.09.2016 og har 

organisasjonnummer 918 078 436. Klubben tilbyr organisert trening og symjeopplæring i region Ytre Søre 

Sunnmøre som omfattar kommunene Hareid, Ulstein, Sande og Herøy.  

2020 vil i ettertid bli kjent som «Corona-året» og dette har påverka drifta av klubben, både i positiv og 

negativ forstand. Blant anna førte dette til at årsmøtet blei utsatt og måtte til slutt gjennomførast digitalt. 

Dette blei gjort 27.05.2020. Både gjennom valet på årsmøtet og i ettertid har det skjedd relativt store 

endringar i styret (4 personar i avgang) og dette har medført at kontinuiteten i arbeidet har blitt råka. Det 

blei derfor gjennomført eit ekstraordinært årsmøte i desember for å formelt godkjenne den endelege 

styresamansetjinga. Klubben sitt styre er å ansjå som den daglige leiinga av klubben.  

YSSS som klubb har opplevd vekst i 2020, både i aktivitet og i medlemsmasse. Som rettleiing i utvikling av 

klubben nyttar styret Norges Svømmeforbund si «Klubbtrapp». Dette er ein nyttig guide som definerer 

innsatsområda klubben bør prioritere for å gjere klubben trinnvis litt bedre. Dei 6 områda er: 

1. Aktivitet 

2. Trener og Instruktør 

3. Arrangement 

4. Styre og leiing 

5. Organisasjon 

6. Anlegg 

I det fylgjande vil årsmeldinga rapportere 2020 i henhold til desse områda. 

 

 

Styret i YSSS, 11.04.2021 

 

 

______________________ ____________________  ______________________ 

Bernt-Aage Ulstein  Katrine Vestbøstad  Martin Jung Leine 

 

 

______________________ ____________________  ______________________ 

Lena Hasund Øvrelid  Frida Kreku Johansson  Cian Walsh 

1. SPORTSLEGE AKTIVITETER 
I sentrum for ein symjeklubb er sjølvsagt aktivitetane den tilbyr. For YSSS inneber dette to 

hovudkategoriar:  

 Symjetrening – for utøvarar som har valt symjing som idrett. YSSS tilbyr denne type organisert 

trening i både Hareid, Ulstein og Herøy. 

 Symjekurs - kursa følgjer opplegget til Norges Svømmeskole, som er Norges Svømmeforbund sin 

nasjonale plan for symjeopplæring. YSSS tilbyr dette for barn (5-11 år), ungdom (11-16 år) og til 

vaksne i Ulstein og Herøy. 

1.1. Treningsgrupper  
Treningsåret 2020 blei prega av COVID-19 og dei omfattande tiltaka som blei iverksett. Dette 

medførte blant anna at symjehallar var stengde fra 12 mars til i starten på juni. For dei kommunale 

anlegga i Hareid og Ulstein varte nedstenginga heilt til ca midten av august på grunn av 

reparasjonsarbeider. Dette tilsvarer over 5 månader utan ordinær symjetrening. I juni blei det 

arrangert fellestreningar i Sunnmørsbadet. Det blei også arrangert Open Water symjing i 

Snipsøyrvatnet på Hareid i løpet av sommaren (kvar onsdag). 

I løpet av året blei det gjort ein god jobb med å strukturere det sportlege opplegget i klubben. 

Hovudtrenar for klubben er Cian Walsh. På dei einskilde lokasjonane er det utnevnt ein ansvarleg 

trenar for bedre koordinering. Treningstider i dei ulike anlegga er gjengitt i figuren under. 

 

YSSS byrja i løpet av 2020 å nytte Spond for å registrere arrangement, kommunisere med deltakarar, 

registrere påmeldingar og utsending av betalingsanmodningar. Erfaringane har vore svært gode. 

Fyrst ut var miljøet ved Ulstein Arena, før Hareid og Herøy kom etter på hausten. Vi har derfor ikkje 

komplette tal som beskriv omfanget av aktivitet, men for 2020 er det registrert inn 236 ulike 

arrangement (treningar). Ein kan anta at det reelle talet er nærmare 270-280, om ein tek med 

aktivitetar i Herøy og Hareid før hausten. 

1.1.1. Rekrutt A og B 
Etter gjennomførte symjekurs og oppnådd ferdigheitsnivå er Rekrutt B eller A eit naturleg neste 

steg for ein utøvar. Dei fleste utøvarane i YSSS tilhøyrer denne gruppa og er i alderen 8-14 år. I 

løpet av året vart det definert tydelege krav til ferdigheitsnivå og utstyrsrettleiingar. 

Treningsinnhald er beskreve for begge gruppene og publisert på nettsida til klubben. Det er og 

definert rettleiande ferdigheitskrav for å «avansere» til neste nivå. Treningsavgifta er 600,- per 

halvår for Rekrutt B (1-2 trening i veka) og 800,- per halvår for Rekrutt A (2-3 trening i veka) og 

går med til å dekkje kostnader til trenarar og nødvendig felles utstyr. 

Gruppa har høve til å trene opp til tre ganger per veke. Anbefalt treningsmengde er -2 gonger 

mht alder Utøvarar blir og oppmoda om å delta på stevner (rekrutt A og open klasse) for å bli 

kjent med miljø, regelverk og ikkje minst få teste ferdigheitene sine.  

Gjennomsnittleg antal jamnleg delakande utøvarar på dei ulike lokasjonane: 

 

 

   

YSSS hadde eit ynskje om å arrangere eit felles klubbstevne, men utfordringar med COVID-19 

gjorde dette vankeleg. Å skape eit miljø blant rekruttane på tvers av lokasjonane er eit prioritert 

område for klubben i 2021. 

1.1.2. Konkurransegruppe 
Konkurransegruppa er i utgangspunktet forbehaldt ungdommar frå 12 år og oppover. Dette er 

for utøvarar som har valt symjing som idretten sin (eller er på veg mot å velge dette som idrett nr 

1 eller 2). Typisk trenar ein meir enn 3 gonger per veke, både organisert og eigentrening. Total 

symjelengde kan ligge på alt mellom 8.000 - 20.000m per veke. Treningsavgifta er 1.000,- per 

halvår og går med til å dekkje kostnader til trenarar og nødvendig felles utstyr. 

I 2020 hadde klubben berre ein utøvar i denne gruppa. Ho var og kvalifisert til  

Landsdelsmesterskapet, Region Midt i Namsos (LÅMØ) i Mars 2020. Dette arrangementet blei 

dessverre avlyst.  

Med den gode rekrutteringa til klubben vi har sett i 2020 både håpar og trur vi at antal utøvarar i 

denne gruppa vil auke i åra som kjem. 

1.1.3. Stevnedeltaking 
I løpet av 2020 blei deltaking på ulike stevner etter Eid “vårduppen” i feb 2020 svært amputert  

grunna Corona-restriksjonar. Følgande stevner hadde deltakarar frå YSSS: 

Nivå Hareid Ulstein Herøy Sum 
Rekrutt B 9 8 7 25 
Rekrutt A 0 11 2 13 

Konkurranse 0 1 0 1 

1.1.4. Damebading 
YSSS arrangerer felles damabading i bassenget på Hareid kvar torsdag mellom 19:00-20:00. Dette 

er eit populært og godt besøkt tilbod som også har eit element av inkludering i seg, då mange av 

deltakarane har ein framandkulturell bakgrunn. 

  

Stevne Stad Arrangør Dato Deltakarar 
Vårduppen Eid Eid Symjeklubb 29.02-01.03  Astrid Lillebo Walsh (2008) 

 Oda Ulstein-Vestbøstad (2010) 
 Eva Ulstein (2005)  
 Sveinung Bjørnson Snipsøyr (2008) 
 Sondre Sukka (2008) 

Sparebanken Møre Svøm Ålesund Aalesunds SLK 18.09-20.09  Eva Ulstein  (2005) 
Sparebanken Møre Høststevne Molde Molde SLK 18.10  Eva Ulstein  (2005) 

1.2. YSSS Symjeskule 
YSSS Symjeskule blei lansert som eit konsept hausten 2020.  

Indikator Mål 2020 Oppnådd pr 31.12.2020 
Antal kurs 15 13 
Totalt antal deltakarar på kurs 150 105 

 

Kurs vart gjennomført på nivåa; 

Nivå Type kurs # kurs Basseng 
Kval og Skilpadde Intensiv, 5dagar x 45 min på 1 veke  1 Sunnmørsbadet 
Kval og Skilpadde Intensiv, 5dagar x 45 min på 1 veke 1 Ulstein Arena 
Pingvin og Selunge Intensiv, 5dagar x 45 min på 1 veke 1 Ulstein Arena 
Vasstilvenning og kval 10 kurstimar x 30 min, 2 gongar i veka 2 Ulstein Arena 
Skilpadde og pingvin 10 kurstimar x 30 min, 2 gongar i veka 2 Ulstein Arena 
Kval og Skilpadde 10 kurstimar x 30 min, 1 gong i veka 1 Sunnmørsbadet 
Pingvin og Selunge 10 kurstimar x 30 min, 1 gong i veka 1 Sunnmørsbadet 
Selunge 10 kurstimar x 30 min, 1 gong i veka 1 Ulstein Arena 
Ungdom  Intensiv, 5dagar x 45 min, romjul 1 Ulstein Arena 
Vaksen crawl teknikk 5 kurstimar x 1 time 1 Ulstein Arena  
Individuelt kurs 10 kurstimar  1 Ulstein Arena 

 

Det var avgrensa kursaktivitet våren 2020. 2 kurs starta opp i Sunnmørsbadet i februar, men vart 

korona-avslutta før tida. Deltakarane på desse kursa fekk tilbod om å fullføre kurset som starta opp 

hausten 2020.    

Kursaktivitet hausten 2020 vart ei læringsfase der ulike tilnærmingar vart prøvd ut og forbetra etter 

behov. Ulike behov i dei ulike bassenga. Kombinasjon av tryggivann-portalen for påmelding og 

Spond for kommunikasjon og betaling vart tatt i bruk og effektivisert. Gode erfaringar med dette. 

Lange ventelister for kurs vart korta ned etter kvart som kurs vart gjennomført. God dialog med 

Ulstein Arena og Sunnmørsbadet om leige av basseng. 

Påmelding til kurs i Ulstein Arena var god og dei aller fleste kursa vart gjennomført fulle. For kurs i 

Sunnmørsbadet var det meir krevande å sikre påmelding og kurs vart utsatt pga manglande 

påmelding. Årsakar til dette er førebels ikkje kartlagt. På grunn av usikkerheit rundt opning av 

bassenget på Hareid kombinert med avgrensa instruktør-ressursar vart det ikkje gjennomført kurs i 

bassenget på Hareid i 2020.  

YSSS er svært godt nøgd med kursavktiviteten i 2020 og tar med seg læring frå 2020 inn i 2021. 

2. TRENARAR OG INSTRUKTØRAR 

2.1. Opplæring av trenarar og instruktørar 
Det er særs viktig for YSSS som klubb å rekruttere nok instruktørar til Symjeskulen og trenarar til 

klubben. Med auka kursaktivitet i året som gjekk har vi fått merke kor sårbart dette kan vere. Spesielt 

er det underskot på vaksne instruktørar (>18 år). For å bøte på dette blei det i 2020 gjennomført 

heile 3 instruktørkurs i regi av YSSS: 

 Begynnerinstruktør (Instruktør-I) 

Instruktøren skal etter endt kurs kunne planlegge, organisere og gjennomføre 

symjeopplæring på begynnarnivå, med nødvendig kunnskap om livredning. 

o 07-09 februar, Sunnmørsbadet, Instruktør: Alexander Michelsen (Kraken 

Svømmeklubb), 4 deltakarar  

 Emil Olai Hasund, Eva Ulstein, Hans Olav Lee og Bernt-Aage Ulstein 

o 17-18 oktober, Ulstein Arena, Instruktør: Marte Hordnes frå Bergens Svømme- og 

Livredningsklub (BSLK), 9 deltakarar  

 Nicolai Igesund, Heine Grimstad, Nora Mateo-Frantsen, Solveig Brevik, 

Daniel Slettebakk, Marie Ottesen, Herman Ulstein, Juliana Halsen og Tove-

Brit Ottesen Souto 

 Vidergående instruktør (Instruktør-II), 17-19 November 2020 

Målet med NSFs instruktørkurs Videregående instruktør er at deltakaren skal få innsikt i og 

forståing for korleis ein tilrettelegg opplæring som gir allsidigheit og aukar tryggheit i vatn, i 

et trygt og sosialt miljø, og kunne formidle oppbygging av symjeartar, startar og vendingar, 

samt livredning i vann. 

o Stad: Ulstein Arena, Instruktør: Alexander Michelsen (Kraken Svømmeklubb), 5 

deltakarar frå YSSS og 2 frå VTI Symjing 

 Hans Olav Lee, Julie Stenersen, Hanna Husøy, Emil Olai Hasund, Eva Ulstein 

(YSSS). Frå Volda deltok Sigrid Sætre og Astrid Pilskog 

Oppsummert vil dette seie at frå YSSS har heile 17 kurshelgar vore gjennomført. Dette har gitt 10 nye 

Instruktør I og 5 nye Instruktør II. YSSS vil freiste å vidareutvikle instruktørbasen sin i 2021. 

2.2. Årleg livredningsprøve 
For å oppretthalde autorisasjon som instruktør og/eller trenar i Norges Svømmeforbund, må ein 

avlegge årleg prøve i livredning. Denne skal gjennomførast ein gong kvart år. Bestått prøve blir 

påtegna i kompetansekortet til den enkelte. YSSS har arrangert og gjennomført fleire 

livredningsrpøver for sine instruktørar i 2020, då i samband med instruktørkurs og treningssamling 

med VTI Symjing. Ei liste blir ajourført av Symjeskuleansvarleg i etterkant.  

2.3. Instruktørar i Symjeskulen 
Instruktørkapasitet har vore ei avgrensing for kursaktivitet hausten 2020, særleg i Hareid og Ulstein. I 

Herøy er instruktørkapasiteten betre, men kun 1 instruktør over 18 år. Hausten 2020 fokuserte vi på 

å få oversikt over kva instruktørar vi faktisk hadde tilgjengelege for klubben og å utdanne fleire. Vi 

lykkast med til ei viss grad å nytte instruktørkrefter på tvers av basseng, men dette er krevande 

grunna transport sidan instruktørane dette primært er aktuelt for er under 18 år.  

Vi arrangerte ei instruktørsamling i august 2020 for alle instruktørane i Herøy, Ulstein og Hareid der 

vi diskuterte forventningar og føresetnader. Målet for samlinga var å bli betre kjent på tvers, lære av 

kvarandre, og diskutere ‘ysss-måten’ å gjennomføre kurs på. Det var godt oppmøte på samlinga, der 

instruktørar frå alle 3 kommunane deltok.   

Honorar til instruktørar i 2020 var sett til 120 kr/t for instruktør-I utdanning, og 140 kr/t for dei med 

instruktør-II utdanning. 

Pr 31.12.2020 har vi følgjande instruktørar og trenarar på lista: 

Namn 
Bustad-
kommune Instruktør-I  Instruktør-II 

Livredningsprøve 
(Godkjent i 2020) Trener 1 

Elsa Hasund Hareid X X X  
Synnøv Skarbakk Hareid X X X  
Lena Hasund Øvrelid Hareid X  X  
Emil Olai Hasund Hareid X X X  
Sander Elvebu Hareid X  X  
Storm Grimstad Hareid X  X  
Heine Grimstad Hareid X  X  
Hermann Ulstein  Hareid X  X  
Daniel Slettebakk Hareid X  X  
Julie Stakkestad Stenersen  Herøy X X X  
Arsene Gitego Herøy X X X  
Hanna Husøy Herøy X X X  
Nicolai Igsund Herøy X  X  
Nora Mateo-Frantsen Herøy X  X  
George Macpherson Ulstein X X X X 
Sara Macpherson Ulstein X X X  
Cian Walsh Ulstein  X X X X 
Hans Olav Lee Ulstein X X X X 
Eva Ulstein Ulstein X X X  
Tove Souto Ulstein X  X  
Solveig Breivik Ulstein X  X  
Marie Ottesen Ulstein X  X  
Juliana Halsen Ulstein X  X  
Bernt-Aage Ulstein Ulstein X  X  
Sigrid Sætre Volda X X X  
TOTALT  25 12 25 3 

 

2.4. Trenarar  
Instruktørar med Trener-1 utdanning er vist i tabellen over. Pr 31.12.2020 har klubben 3 trenarar 

med Trener-1 utdanning.  

Ulstein: Cian Walsh (konkurranse, rekrutt A), Eva Ulstein, Sigrid Sætre & Nora Mo (Rekrutt A og B), 

George Macpherson (rekrutt B, para) 

Herøy: Julie Stenersen, Hanna Husøy og Arsene Gitego (rekrutt A, B) 

Hareid: Elsa Hasund, Synnøve Skarbakk (Rekrutt B)  

3. ARRANGEMENT 

3.1. Sesongstart – Kick-Off 
Med utgangspunkt i vellykka arrangement i 2019, blei det også i 2020 arrangert felles 

treningssamling saman med Voldasymjarane (VTI Symjing) på Ulstein Arena for å markere 

sesongstart. Arrangementet gjekk av stabelen 22-23 august og hadde 18 deltakarar. Arrangement er 

forbeholdt symjarar i rekrutt- og konkurranseklassa. Trenarar var Cian Walsh (YSSS), Marius Hodt 

(VTI) og Jørund Fet (VTI). Det blei arrangert 4 økter i bassenget (ei for kvar symjeart).  

I pausene imellom blei det lagt opp til felles måltid og foredrag/aktivitetar, med base på 

«Bakargarden». Foreldre stilte opp og laga mat. Ellers blei det holdt eit foredrag av Runa Bakke 

(tidligare VTI symjar) og vist film med symjing som tema.  

3.2. «Grinch Week» og årsavslutning 
Hovudtrenar Cian Lillebø Walsh tok initiativ til ei intensiv treningsperiode i jula 2020.  "Grinch Week" 

blei arrangert ilag med Voldasymjarane i rett før jul og i romjula. I løpet av jula gjennomførte dei 

ivrigaste symjarane heile 7 treningsøkter. Dette tilsvarer ein total distanse på over 25.000 meter! 

Som «finale» blei det lagt opp til ein 5000m som blei gjennomført som 100(!) intervallar på 50m 

innanfor 1 minutt. Kvart 10ande minutt blei det innvilga 1 minutts ekstra pause. Aktiviteten samla 9 

deltakarar. 

4. LEIING 

4.1. Styre og leiing 
Det blei avholdt eitt styremøte (20.01.2020) før årsmøtet 27.05.2020. På årsmøtet blei eit nytt styre 

valt og det nye styret konstituerte seg sjølv på det første møtet etter dette (04.06.2020). Seinare har 

det vorte avholdt 5 styremøter. Tilsaman er 7 styremøter gjennomført i 2020. 

I løpet av sommaren trekte eitt av styremedlemmane seg ut og dette medførte at styret ei stund 

bestod av berre 4 medlemmar. Dette viste seg å vere for krevjande og ein prosess blei igangsatt for å 

rekruttere inn 2 nye styremedlemmer. Desse blei identifisert og formelt innvalt på eit ekstraordinært 

årsmøte som blei avholdt 21.12.2020. Innmeldt styresamansetjing til Brønnøysundregisteret og 

Noregs Idrettsforbund (NIF) etter dette: 

 Styreleiar:  Bernt-Aage Ulstein (f. 1974) 

 Nestleiar:  Katrine Vestbøstad (f. 1977) 

 Styremedlem: Lena Hasund Øvrelid (f. 1969) 

 Styremedlem: Martin Jung Leine (f. 1976) 

 Styremedlem: Cian Walsh (f. 1977) 

 Styremedlem: Frida Johansson (f. 1987) 

 Vara:  Elsa Hasund 

4.2. Funksjonar og verv 

4.2.1. Valkommite 
Valkommite blei vedtatt på ekstraordinært årsmøte 21.12.2020 og består av Therese Igesund og 

Einar Vik Arset. 

4.2.2. Ansvarleg politiattestar 
Alle idrettslag pliktar å innhente politiattest for personar som skal utføre oppgaver som inneber 

eit tillits- eller ansvarsforhold overfor mindreårige (under 18 år) eller menneske med 

utviklingshemming. YSSS har derfor etablert ei rollse som ansvarleg for politiattestar (Lena 

Hasund Øvrelid). Ordninga fungerer slik at instruktør er sjølv ansvarleg for søknaden og ved 

framvising til eitt eller fleire styremedlem blir instruktørlista ajourført. 

4.2.3. Barneidrettsansvarleg 
Alle idrettslag som organiserar barneidrett skal utnevne ein person som er ansvarleg for 

barneidretten i idrettslaget. I 2020 har dette vervet vore tillagt Synnøve Skarbakk. 

4.2.4. Symjeskuleansvarleg 
Symjeskuleansvarleg er ei særs viktig rolle i klubben. I løpet av 2020 blei det forfatta ein 

rolleinstruks som beskriv hovudoppgåver og ansvar. Eit utdrag viser hovudoppgåver: 

Nestleiar Katrine Vestbøstad har hatt denne rolla i 2020. Det er eit prioritert område for klubben 

å profesjonalisere drifta ytterligare og gjere denne rolla om til ei deltidsstilling, når økonomien i 

YSSS tillet det.  

4.2.5. Hovudtrenar 
Hovudtrenar er ei anna viktig rolle i YSSS. I løpet av 2020 blei det også her utarbeida ein 

rollebeskrivelse. Formålet med rolla «Hovudtrenar» er :  

Styremedlem Cian Walsh har hatt denne rolla i 2020. Han har Trener 1 utdanning frå Norges 

Svømmeforbund.  

  

1) Kvalitetssikre klubbens kurstilbud gjennom å planlegge, organisere, gjennomføre og 

evaluere kurs i henhold til metodikk i Norges Svømmeskole 

2) Herunder påligger det å koordinere med hovedinstruktører for alle avdelinger av YSSS 

(Hareid, Ulsteinvik og Herøy) 

3) Utarbeidelse av oppmøtelister, lønnshandtering inn mot kasserer, informere 

økonomiansvarlig ved behov, levere enkle kursregneskap ved årets slutt.  

4) Dokumentere svømmeskolens utvikling og utvikle nye kurs og tilbud ved behov. 

Hovedtrener skal ivareta og utvikle klubbens sportslige svømmetilbud i henhold til sportslig plan fra 

svømmeskole til elite og at denne harmoner med anbefalinger fra NSF. Hovedtrener har en 

nøkkelrolle i strategien for YSSS sin utvikling. 

4.3. Medlemmer 
YSSS nyttar SpondClub som medlemsregister. Medlemsansvarleg er kasserarrolla i styret, for 2020 

har dette vore Martin Jung Leine.  

I løpet av 2020 gjekk YSSS vekk ifrå å nytte Noregs Idretssforbund (NIF) si løysing, KlubbAdmin, då det 

viste seg at dette var eit svært vanskelig system å bruke og vedlikehalde. Med løysinga frå SpondClub 

har klubben i mykje større grad av kontroll på prosessane, og standard integrasjon vil sørge for at NIF 

si medlemsdatabase blir oppdatert. 

Klubben sine medlemstal har hatt ei positiv utvikling. I forrige årsrapport vart det antatt 56 aktive 

medlemmar, det same talet ved årsslutt 2020 (med tal frå SpondClub) viser 100 medlemmer, ei auke 

på 78%. Dette representerer vanlige aktive medlemmar. Medlemstypen «Symjeskule-elev» viser 71 

medlemmer, dette kjem då i tillegg.  

5. ORGANISASJON  

5.1. Økonomi 
YSSS sin økonomi har hatt ein god utvikling i 2020, trass utfordringane med delvis kansellering av 

aktivitet i løpet av året. Det er spesielt symjeskulen som har bidratt til å sikre oss eit svært godt 

resultat i 2020. 

Dei siste fire år har vi rapportert YSSS sin økonomi i same format, med fokus på gruppering av 

inntekter og kostnader i kategoriar som er relevant for oss. 

For 2020 er tala: 

Inntekter: 

Post 2020 2019 
Kontingent/treningsavgift  kr     75 864  kr     51,704  

Salsinntekter  kr                -   kr                -  

Symjekurs  kr   158 930   kr   108,810  

Tilskot  kr     58 676   kr     45,615  

Tippemidlar  kr          762   kr        1,457  

Renter  kr                -   kr             35  

Sponsormidlar  kr     85 000   kr     40,000  

Sum inntekter  kr   379 231  Kr   247 621 

 

Kostnader: 

Post 2020 2019 
Baneleige -kr     46 206  -kr     98,262  
Honorar -kr     59 059  -kr     93,810  
Kurs -kr     46 914  -kr       6,475  
Treningsutstyr -kr     25 458  -kr     20,149  
Startavgifter -kr       6 590  -kr     12,090  
Kontingent og abonnement -kr       4 140  -kr       1,000  
Innkjøp  kr                -  -kr     11,609  
Bank -kr          474   kr           349  
Reisekostnader stemner -kr       1 460   kr        6,596  
Forskotsskatt -kr       5 109   kr        2,480  
Diverse kostnader  -kr       5 387   kr        6,938  
Sum kostnader -kr  200 797 -kr  259 757 

 

Resultat kr  178 434 -kr   12 136 
 

Resultatet for 2020 er svært bra, utfordringane tatt i betraktning. Vi har hatt stor auke i inntekt frå 

symjekurs, vi har greidd å auke inntekter frå kontingent og treningsavgift grunna auke i medlemstal, 

og vi har greidd å redusere kostnader til baneleige ved å inngå avtaler med Ulstein Arena og 

Sunnmørsbadet om bruk av årskort for dei som trenar. Ein skal vere oppmersom på at veksten i 

inntekter stor grad har skjedd i og rundt bassenget i Ulstein – det er rom for ytterlegare vekst ved 

auka aktivitet av symjekurs i Hareid og Herøy i åra som kjem. 

Vi har også hatt gode sponsorinntekter på grunn av avtalen med Sparebanken Møre som 

hovudsponsor for YSSS, noko som gir oss ein stabil basisinntekt. 

Ser vi på utviklinga over tid er det tydeleg at YSSS er i vekst og begynner å ha eit godt grunnlag for å 

utvikle seg sportsleg i tråd med ambisjonane og stega på klubbtrappa. 

 

Vi har lykkast med den økonomiske ‘snuoperasjonen’. Denne ‘snuoperasjonen’ hadde ikkje vore 

mogeleg utan stor innsats og dugnadsånd frå både styremedlem, trenarar og instruktørar.  

Styret vil presisere at resultatet må reknast å vere ekstraordinært og ein skal ikkje vente at dei neste 

åra vil produsere liknande resultat. Som nevnt over er mykje av den auka aktiviteten «finansiert» 

gjennom dugnad – både frå instruktørar over 25 år (ikkje honorar) og frå «arbeidande» 

styremedlemmer. I tillegg var mange aktivitatar på «pause» i form av COVID-19-restriksjonar, til 

dømes sosiale arrangement, stevner og treningssamlingar.  

Styret vil jobbe for å vidareutvikle kompetansen (trenarar, instruktørar) og prosessane 

(administrasjon, system, rutiner) i klubben slik at aktivitetsnivå, inntekter og kostnader er 

forutsigbare og økonomisk forsvarlege i åra som kjem. Årets resultat gir mogelegheit til å iverksetje 

strategiar og handlingar til å realisere dette. 

5.2. Informasjon og kommunikasjon 
Å drive ein symjeklubb som er spreidd på 3 ulike lokasjonar der ein «soknar» til sitt eige lokale 

basseng har sine utfordringar. Under stiftinga i 2016 kom det ganske klare signal frå Norges 

Svømmeforbund at nedslagsfeltet rettferdiggjorde maksimalt ein klubb.  

Utfordingane til YSSS i kvardagen går ut på å: 

 Få rett og konsistent informasjon ut til medlemmar, instuktørar og trenarar.  

 Samordning av trenings- og kursinnhald, samt å levere dette med ein konsistent kvalitet på 

tvers av lokasjonar 

 Tilgang på ressurspersonar på dei ulike lokasjonane, det vere seg trenarar, instruktører, 

styremedlemmer eller frivillige. I dette må også nevnast trivielle ting som kompetansedeling 

og transport. 

 Definerte roller og ansvar med tydelige mandat (lokalt vs klubben totalt) 

I løpet av året fekk YSSS lansert ny nettside som har mykje godt innhald og som skildrar dei ulike 

tilboda på ein konsistent måte. Erfaringane og tilbakemeldingane på nettsida har vore udelt positive. 

Ein nyttar og i stor grad Facebook til kommunikasjon og denne er integrert med nettsida. På denne 

måten evnar klubben å ha ein jamnare nyheitsstraum ut til medlemmar og kundar. Klubben fekk og 

eit stort løft av å benytte Spond til kommunikasjon med symjeskuleelevar og treningsutøvarar. 

Dei fleste symjeklubbar har ei klubbhandbok der rutiner, prosessar, roller og mandat er beskrive. Ei 

målsetting for YSSS i 2021 er å få etablert dei første kapitla i denne. Ei slik klubbhandbok skal i praksis 

fungere som ein «driftsmanual». 

5.3. Sponsorar og støttespelarar 
Bidrag frå eksterne aktørar er veldig viktig for ein ung symjekklubb som YSSS. Tidleg i 2020 blei det 

signert ei toårig avtale med Sparebanken Møre (med opsjon på eit 3. år) som gjev NOK 80.000 i 

tilskot til drifta. I tillegg er det avsatt NOK 10.000 til diverse innkjøp av utstyr. I avtalen er det regulert 

kva gjenytingar YSSS skal stå for. Dette er i hovudsak knytt til profilering av merkevara på badehetter, 

klubbdrakt, plakatar, webside etc. 

Vidare har klubben eit samarbeid med Fotograf Cecilie Hatløy for proefsjonell bildetaking og bruk av 

desse. Dette set klubben stor pris på og dette har blant anna vore med på å heve kvaliteten på 

klubben si webside. 

I November fekk YSSS ei gledelig melding frå ein nøgd forelder som hadde hatt bornet sitt på 

symjekurs. Han jobbar i Altera Infrastructure Production. Denne bedrifta støtter aktivt lag og 

organisasjoner dei ansatte er involvert i, og gjennom ordninga «AIP Social Footprints» søkte han om 

støtte til YSSS. Som eit resultat av dette fekk YSSS tildelt NOK 5.000. 

Det er ei prioritert oppgåve frå styret å utvikle eit tilbod til ytterligare sponsorar og støttespelarar i 

2021, med den hensikt å styrke økonomien for å drive utvilinga av klubben vidare. 

5.4. Samarbeid VTI Symjing 
I løpet av 2020 blei bassenget i Volda stengt på grunn av dårleg tilstand. Bygget skal sanerast. Med 

lange tradisjonar og ei aktiv symjegruppe var dette dramatisk for VTI Symjing. Det blir planlagt nytt 

basseng i Volda, men det er ikkje forventa klart til bruk før tidlegast i 2024.  

VTI Symjing har inngått avtale med Ulstein Kommune om treningstider i Ulstein Arena 3 ganger per 

veke. På desse treningane deltek utøvarar frå YSSS og det er også samarbeid om trenarressurser. 

YSSS tek sikte på å utvikle samarbeidet med VTI Symjing vidare i åra som kjem. Ei styrke med dette er 

at symjekompetansen som ligg i miljøet rundt VTI Symjing er unikt på Søre Sunnmøre og noko YSSS 

kan lære av. 

6. ANLEGG 
YSSS er i ein veldig god posisjon når det gjeld tilgang på basseng. Mange klubbar i Noreg har dette som si 

største utfordring, men etter dei store utbyggingane i Ulstein og Herøy dei siste 10 åra vil vi hevde at 

dette er ein av styrkane til klubben. 

Klubben har hatt nokre utfordringar med å harmonisere treningskostnadar til medlemmar på tvers av 

lokasjonane – og dette har nok vore med på å bygge ei barriere for eit tettare treningsmiljø innad i 

klubben. Bakgrunnen for dette er at anlegga blir drive på 3 ulike måtar av 3 ulike aktørar: 

 Anlegget i Ulstein (Ulstein Arena) er kommunalt, men blir drive kommersielt som eit badeland. 

Tilgang til både terapibad og 25m basseng.  

 Anlegget i Herøy (Sunnmørsbadet) er privat og blir drive som eit kommersielt badeland. Tilgang 

til både terapibad og 25m basseng. 

 Anlegget på Hareid (Hareid Ungdomsskule) er eit kommunalt anlegg, men utan bemanning. 

Dette gjer at YSSS må stille med eigen badevakt på trening/kurs. 12,5m basseng. 

Det skal nemnast at alle tre anlegga har utvikla eit godt samarbeid med YSSS og strekkjer seg langt for å 

legge forholda til rette. YSSS sine medlemmar har  ogsåsvært gunstige rabattordningar på årskort (-20% 

på Ulstein Arena og -50% på Sunnmørsbadet). På Ulstein Arena har YSSS 4 stk årskort til bruk for 

medlemmar fra dei andre lokasjonane. 

 


